
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrī dēvarājāṣṭakam Á Á
śrīmatkāñcīmuniṃ vandē kamalāpatinandanam Á
varadāṅghrisadāsaṅgarasāyanaparāyaṇam Á Á
dēvarājadayāpātraṃ śrīkāñcīpūrṇamuttamam Á
rāmānujamunērmānyaṃ vandē’haṃ sajjanāśrayam Á Á
namastē hastiśailēśa ! śrīmannambujalōcana ! Á
śaraṇaṃ tvāṃ prapannō’smi praṇatārtiharācyuta ! Á Á 1 Á Á
samastaprāṇisantrāṇapravīṇa ! karuṇōlbaṇa ! Á
vilasantu kaṭākṣāstē mayyasmin jagatāṃ patē Á Á 2 Á Á
ninditācārakaraṇaṃ nivṛttaṃ kṛtyakarmaṇaḥ Á
pāpīyāṃsamamaryādaṃ pāhi māṃ varadaprabhō Á Á 3 Á Á
saṃsāramarukāntārē durvyādhivyāghrabhīṣaṇē Á
viṣayakṣudragulmāḍhyē tṛṣāpādapaśālini Á Á 4 Á Á
putradāragṛhakṣētramṛgatṛṣṇāmbupuṣkalē Á
kṛtyākṛtyavivēkāndhaṃ paribhrāntamitastataḥ Á Á 5 Á Á
ajasraṃ jātatṛṣṇārtamavasannāṅgamakṣamam Á
kṣīṇaśaktibalārōgyaṃ kēvalaṃ klēśasaṃśrayam Á Á 6 Á Á
santaptaṃ vividhairduḥkhaiḥ durvacairēvamādibhiḥ Á
dēvarāja ! dayāsindhō ! dēvadēva ! jagatpatē ! Á Á 7 Á Á

śrī dēvarājāṣṭakam

tvadīkṣaṇasudhāsindhuvīcivikṣēpaśīkaraiḥ Á
kāruṇyamārutānītaiḥ śītalairabhiṣiñca mām Á Á 8 Á Á

Á Á śrī dēvarājāṣṭakaṃ samāptam Á Á

